
SOLIQ MA’MURIYATCHILIGI 
VA UNI RAQAMLASHTIRISHNI 
EKSPERT BAHOLASH YO‘LLARI

Ibragimov Boburshoh Bohodir o‘g‘li
iqtisodiyot bo‘yicha falsafa doktori (PhD), Fiskal institut doktoranti 
(DSc)

Annotatsiya: Soliq ma’muriyatchiligini oqilona tashkil etish tadbirkorlikni rivojlantirish hamda byudjet daromadlarini 
barqaror shakllantirish uchun xizmat qiladigan omillardan hisoblanadi. Chunki oqilona soliq siyosatining ijrosi to‘liq 
ta’minlanishi soliq ma’muriyatchiligini to‘g‘ri va samarali tashkil etish hamda ma’muriy bosimni pasaytirishga bog‘liqdir. 
Maqolada mamlakatimizda jamiyat hayotining barcha sohalarini raqamlashtirish bo‘yicha amalga oshirilayotgan islohotlar 
davrida soliq ma’muriyatchiligini takomillashtirish zaruriyati, uning ahamiyatiga baho berilgan hamda uni takomillashtirish 
bo‘yicha berilgan takliflar ekspert baholash usuli yordamida ilmiy jihatdan asoslangan.

Kalit so‘zlar: soliq, davlat byudjeti daromadi, soliq siyosati, soliq ma’muriyatchiligi, raqamlashtirish, ekspert baholash, 
soliq nazorati. 

Abstract: Rational organization of tax administration is one of the factors that serve to develop entrepreneurship and 
stable formation of budget revenues. Because the full implementation of a reasonable tax policy depends on the correct 
and effective organization of the tax administration and the reduction of administrative pressure. In the article, the need 
to improve the tax administration during the period of reforms for the digitalization of all spheres of society’s life in our 
country is evaluated, its importance is assessed, and the suggestions for its improvement are scientifically based using 
the method of expert evaluation.

Key words: tax, state budget revenue, tax policy, tax administration, digitization, expert assessment, tax control. 

Аннотация: Рациональная организация налогового администрирования является одним из факторов, способству­
ющих развитию предпринимательства и стабильному формированию доходов бюджета. Потому что полноценная 
реализация разумной налоговой политики зависит от правильной и эффективной организации налогового админи­
стрирования и снижения административного давления. В статье оценивается необходимость совершенствования 
налогового администрирования в период реформ в нашей стране для цифровизации всех сфер общественной 
жизни, его значение, а также научно обоснованы предложения по его совершенствованию с использованием 
метода экспертной оценки.

Ключевые слова: налог, доходы государственного бюджета, налоговая политика, налоговое администрирование, 
цифровизация, экспертная оценка, налоговый контроль. 

K I R I S H
“Raqamli O‘zbekiston–2030” strategiyasida mamlakatni rivojlantirishning asosiy ustuvor yo‘nalishlaridan 

biri “davlat organlarining faoliyatiga raqamli texnologiyalarni joriy etish va ulardan foydalanish samaradorligini 
baholash tizimini joriy etish” belgilab berilgan  [1]. Ushbu vazifa ijrosi davlat soliq xizmati organlarining soliq 
to‘lovchilar bilan ishlash usul va shakllarini tubdan o‘zgartirishni talab qiladi. Soliq to‘lovchilar bilan amalga 
oshiriladigan ishlar sifati davlat soliq xizmati organlari tomonidan taqdim etiladigan xizmatlar ularning ehtiyojlari 
va talablariga qanchalik mos kelishiga bog‘liq. Bu esa axborot va ko‘rsatiladigan interaktiv xizmatlar doirasini 
kengaytirish soliq to‘lovchilarning o‘z majburiyatlarini ixtiyoriy ravishda bajarish darajasini oshirishning asosiy 
omili hisoblanadi. 

T A D Q I Q O T  M E T O D O L O G I YA S I
Mavzuga doir tadqiqotlarni olib borish va natijalarni asoslash maqsadida mantiqiy fikrlash, analiz, sintez, 

taqqoslash, guruhlash va ekspert baholash kabi usullardan foydalanildi.

M A V Z U G A  O I D  A D A B I Y O T L A R  T A H L I L I
Dunyoning barcha davlatlarida shiddat bilan kechayotgan raqamlashtirish jamiyat hayotini yaxshilashga 

qaratilgandir. Shu sababli ushbu jarayonni iqtisodiyot sohasida takomillashtirish bo‘yicha amalga oshirilgan tad­
qiqotlarda olimlar raqamlashtirishning afzalliklari xususida o‘z fikrlari bildirmoqda. Xususan, O. A. Alekseenko [2], 
B. B. Kovalenko [3], E. Martin, L. Martin [4], X. S. Muxitdinov [5], O. S. Umarov [6] tomonidan raqamli iqtisodiyot sha­
roitida innovatson boshqarish samaradorligini oshishi, raqamli transformatsiyaning imkoniyatlari barqaror raqo­
batdosh ustunliklar yaratishi hamda davlat xizmatlari ko‘rsatish sifatining oshirish imkon berishi ta’kidlanadi. 

Shuningdek, tadqiqotlarimizda soliq ma’muriyatchiligini raqamlashtirish o‘z navbatida soliqlarni o‘z vaqtida 
hamda to‘liq to‘lashni nazorat qilishni sezilarli darajada osonlashtirish, ma’muriy xarajatlarni kamaytirish va 
huqubuzarlikka moyil soliq to‘lovchilar toifasi bilan ishlashni soddalashtirish uchun xizmat qilish xususida 
to‘xtalganmiz [7–12].

T A H L I L  V A  N A T I J A L A R
Davlat soliq xizmati organlari tomonidan yuridik shaxslar, yakka tartibdagi tadbirkorlar va fuqarolarning 

soliqlarni to‘lash bo‘yicha konstitutsiyaviy majburiyatlarni bajarish uchun eng qulay shart-sharoitlarni ta’minlash 
uchun zamonaviy texnik vositalardan foydalangan holda soliq to‘lovchilar bilan axborot-tushuntirish ishlarini olib 
borishda ilg‘or shakllar va usullarni amaliyotga joriy etish bo‘yicha bir qator ishlar amalga oshirilmoqda.

O‘zbekiston Respublikasi Davlat soliq qo‘mitasining soliq. uz saytiga bir kunda ko‘ruvchilar 2500 tadan 
ortiq, jami tashrif buyuruvchilar esa 80000 tadan ortiqni tashkil etadi1. Ushbu raqamlar soliq to‘lovchilarning 
davlat soliq xizmati organlari tomonidan ko‘rsatilayotgan xizmatlardan foydalanish darajasining o‘sib borayot­
ganini ko‘rsatmoqda. 

Davlat soliq xizmati organlari tomonidan soliq to‘lovchilarga 45 ta elektron davlat xizmatlari ko‘rsatilib kelin­
moqda. Elektron tarzda ko‘rsatilayotgan xizmatlar yo‘nalishlari: 

●	 murojaatlarni yuborish;
●	 ro‘yxatga olish;
●	 hisobotlarni yuborish;
●	 axborotlar olish;
●	 ma’lumotnomalar olish;
●	 soliqlarni hisoblash;
●	 soliqlarni to‘lash;
●	 kontragent haqida ma’lumotlar olish kabi guruhlardan iborat2.
Hozirda davlat soliq xizmati organlar tomonidan yuridik shaxslar, jismoniy shaxslar va yakka tartibdagi tad­

birkorlar uchun shaxsiy kabinetlar orqali xizmat ko‘rsatish yo‘lgan qo‘yilgan bo‘lib, ushbu tizimi orqali yuridik, jis­
moniy shaxslar hamda yakka tartibdagi tadbirkorlar 45 turdagi elektron xizmatlar ko‘rsatilib kelinmoqda. 2020-
yil yanvar oyida yuridik shaxslar, jismoniy shaxslar va yakka tartibdagi tadbirkorlarga shaxsiy kabinetlardan 
198866 marta foydalanilgan bo‘lib, 2021-yil yanvar oyida ushbu ko‘rsatkich 451396 tani tashkil etgan. 2023-yil 
sentyabr oyida shaxsiy kabinet orqali ko‘rsatilgan 108528 ta xizmatlarning 82 foizi ortiqcha to‘lovlarni qaytarish 
to‘g‘risida bo‘lgan3. 

Davlat soliq xizmati organlari tomonidan soliq to‘lovchilarning ko‘rsatilayotgan elektron davlat xizmatlar 
turining o‘sishi soliq to‘lovchilarga:

●	 kunning xohlagan paytida zarur axborotlarni olish;
●	 byudjet bilan hisob-kitoblarini tezkor nazorat qilib borish;
●	 soliq organiga bormasdan o‘zini qiziqtirgan savol yoki masala bo‘yicha murojaat qilish;
●	 soliqlarni onlayn to‘lash kabi ko‘plab imkoniyatlar berdi. 
Shu sababli ham O‘zbekiston Respublikasi Vazirlar Mahkamasining qarori bilan tasdiqlangan “Davlat 

soliq qo‘mitasi Axborot-kommunikatsiya texnologiyalarini rivojlantirish strategiyasi”da soliq ma’muriyatchiligini 
raqamlashtirish bo‘yicha 9 ta asosiy ustuvor vazifalari belgilangan. Ushbu vazifalarni muvaffaqiyatli ijrosi soliq 
ma’muriyatchiligida mavjud tadqiqotlarimizda aniqlangan soliq ma’muriyatchiligi sohasida bir qator o‘z yechi­
mini kutayotgan muammolarni ijobiy hal etishga xizmat qiladi (1-jadval). 

Olimlar [8] tomonidan tadqiqotlar natijasida soliq ma’muriyatchiligi tizimini raqamlashtirishning bir qator 
afzalliklari e’tirof etilgan:

●	 soliq ma’muriyatchiligi xarajatlari kamayishi;
●	 soliq to‘lashdan bo‘yin tovlash holatlarini aniqlash imkoniyatini oshishi;
●	 soliq to‘lovchilarga ma’muriy bosimni kamayishi;

1	 2022-yil 24-sentyabr holatiga soliq. uz. sayti ma’lumoti. 
2	 2022-yil 24-sentyabr holatiga soliq. uz. sayti ma’lumoti. 
3	 2022-yil 24-sentyabr holatiga soliq. uz. sayti ma’lumoti. 

●	 korrupsiya riski darajasi pasayishi;
●	 soliq ma’muriyatchiligi bosimi pasayishi va biznes ko‘lamining kengayishi evaziga soliq bazasini oshishi.
Fikrimizcha, olimlar tomonidan e’tirof etilgan ushbu afzalliklardan tashqari soliq ma’muriyatchiligini raqam­

lashtirish natijasida:
●	 soliq bazasi bilan bog‘liq axborotlar elektron bazasini shakllantirish;
●	 soliq to‘lovchilarga kontragentlar to‘g‘risidagi axborotlarni yetkazib berish;
●	 soliq qarzdorlik holati to‘g‘risidagi tezkor axborotlarni shakllantirish;
●	 soliq to‘lovchilar uchun zarur qonunchilikdagi yangiliklar, uslubiy-tushintirish hujjatlarini tezkor yetkazish;
●	 soliq to‘lovchilar, vakolatli organlar bilan o‘zaro hamkorlik masalalarda tezkor va sifatli axborot almashu­

vini amalga oshirish yo‘lga qo‘yiladi.

4.3.1-jadval: Soliq ma’muriyatchiligi muammolari tizimi va ular mazmuni tasnifi

Nazariy muammolar Huquqiy muammolar Tashkiliy muammolar Uslubiy muammolar

Soliq ma’muriyatchiligi va 
uning mazmuni bo‘yicha 
yagona to‘xtam yo‘qligi

Soliq Kodeksi va 
me’yoriy hujjatlarda 
soliq ma’muriyatchiligi 
mazmuniga ta’rif 
tasdiqlanmagan. 

Soliq ma’muriyatchiligi tizimi 
aniq tasnifi mavjud emas. 

Soliq ma’muriyatchiligi tizimi 
belgilanmaganligi natijasida 
ular bo‘yicha uslubiy yaxlitlik 
yo‘q. 

Soliq ma’muriyatchiligi 
funksiya va vazifalari 
bo‘yicha qarashlar turlicha 
ekanligi

Soliqqa tortish va soliq 
ma’muriyatchiligi bir qonun 
hujjati bilan tartibga solinadi. 
Alohida Soliq protsessual 
qonuni mavjud emas

Soliq Kodeksi va 
me’yoriy hujjatlarda 
soliq ma’muriyatchiligi 
funksiya va vazifalari aniq 
belgilanmagan

Soliq ma’muriyatchiligi 
funksiya va vazifalari ijrosini 
ta’minlovchi uslubiy hujjatlar 
to‘liq shakllantirilmagan

Soliq ma’muriyatchiligi 
sifati bo‘yicha ko‘rsatkichlar 
tizimiishlab chiqilmaganligi

Me’yoriy hujjatlar bilan soliq 
ma’muriyatchiligi darajasi 
sifatini baholash bo‘yicha 
me’yoriy hujjat mavud emas

Me’yoriy hujjatlar bilan soliq 
ma’muriyatchiligi darajasini 
sifat jihatdan baholash tizimi 
belgilab qo‘yilmagan

Soliq ma’muriyatchiligi sifati 
ko‘rsatkichlarini aniqlash 
uslubiyoti mavjud emas. 

Soliq ma’muriyatchiligi va 
soliqqa tortish tamoyillari 
farqlar noaniq bo‘lib qolgan. 

Soliq Kodeksi va 
me’yoriy hujjatlarda soliq 
ma’muriyatchiligi tamoyillari 
belgilab qo‘yilmagan. 

Soliq ma’muriyatchiligi 
tamoyillari aniq tasnifi 
mavjud emas. 

Soliq ma’muriyatchiligi 
tamoyillari mazmuni 
bo‘yicha sharhlar yo‘qligi

Soliq ma’muriyatchiligi 
vakolatli organlar yagona 
tizimi yo‘qligi

Qonun hujjatlarida soliq 
ma’muriyatchiligi vakolatli 
organlari fuknsiya va 
vazifalarida takroriylik 
mavjud

Soliq ma’muriyatchiligi 
vakolatli organlari soni 
haddan ortiq ko‘p. 

Soliq ma’muriyatchiligi 
vakolatli organlari me’yoriy 
hujjatlarida davlat 
manfaatlarining ustunlik 
berish amaliyotining 
mavjudligi

Tahlillar natijasiga ko‘ra raqamli iqtisodiyot sharoitida soliq organlari ma’muriy bosim tamoyilidan voz kechib, 
soliq ma’muriyatchiligini raqamli tizim asosida soliq to‘lovchilar bilan hamkorlikda amalga oshirishi zarur, deb 
hisoblaymiz. Bu mamlakatimizda soliq organlari va soliq to‘lovchilar o‘rtasidagi munosabatlarni “o‘zaro ham­
korlik” tamoyili asosida tashkil etish borasidagi islohotlar mos keladi.

Soliq ma’muriyatchiligi raqamli tizimni yaratilishi natijasida soliq to‘lovchilarni moliyaviy-xo‘jalik faoliyati 
natijasi samaradorligini ta’minlash va davlatning byudjetga soliq to‘lovchi daromadidan o‘ziga tegishli ulushni 
olish xavflari darajasi pasayadi. 

Mamlakatimizda soliq ma’murchiligini takomillashtirish bo‘yicha tizimli islohotlar amalga oshirilmoqda. Bu 
esa tadbirkorlikni yanada rivojlantirish va davlat byudjeti daromadlari barqarorligini ta’minlashga xizmat qiladi.

Shu boizdan mazkur tadqiqotlarimiz natijalariga ko‘ra, soliq ma’murchiligini takomillashtirish bo‘yicha qu
yidagilar taklif etilmoqda:

●	 soliq va soliqqa tortish jarayonlarida to‘liq avtomatlashtirilgan nazorat tizimi (ANT)ni joriy qilish;
●	 soliq xavfini boshqarish va soliq xavfi mavjud soliq to‘lovchilar bilan ishlashni “soliq-bank-is’temolchi” 

integratsiyalashgan tizimni yanada takomillashtirish asosida onlayn rejimida tashkil etish;
●	 soliq to‘lovchilarga kompleks xizmatlar ko‘rsatish va ular bilan soliq organlari o‘rtasida ma’lumot alma

shinuvini ta’minlovchi yagona (sodda) dasturiy ta’minotni ishlab chiqish;
●	 soliq jarayonlarini avtomatlashtirish asosida boshqaruv organlarida xodimlar sonini kamaytirish;
●	 soliq hisobotlarini tuzish majburiyatini soliq organlari zimmasiga o‘tkazish;

●	 barcha soliq to‘lovchilarni soliq monitoring tizimiga o‘tishini rag‘batlantirish;
●	 raqamli soliq auditini joriy etish.
Fikrimizcha, mazkur chora-tadbirlar soliq ma’murchiligini takomillashtirish va soliq ma’muriyatchiligi 

ma’muriy bosimini kamaytirishga xizmat qiladi. Tadqiqotlarimiz natijasida kiritilgan ushbu takliflarni ilmiy jihatdan 
asoslash maqsadida “ekspert baholash” usuli asosida ekonometrik tahlillar amalga oshirildi.

Ta’kidlash lozimki, ekspertlar ma’lum bir yoki o‘z sohasi bo‘yicha yetakchi mutaxassislar bo‘lib, ular o‘zla­
rining vakolatlari doirasida u yoki bu hodisa va jarayonlar bo‘yicha xulosalar ishlab chiqadilar. Ekspert baho­
lash usulining mohiyati ekspertlar tomonidan muammolarning intuitiv – mantiqiy tahlil qilinishidan iboratdir. 
Ekspertlarning ishlov berishlari natijasida olingan umumlashma fikrlari muammoni hal qilish deb qabul qilinadi. 
Intuitsiyadan, mantiqiy fikrlardan va miqdoriy baholardan kompleks foydalanish muammoni samarali hal qilish 
imkonini beradi.

Ekspert baholash usulini qo‘llash jarayonida asosan, ekspertlarni miqdoriy jihatdan tanlash va ekspert 
guruhlarini shakllantirish, ularning kompetentlik darajasini baholash, ekspertlar fikrlarining kelishuvchanlik 
darajasini aniqlash, ekspertlar tomonidan ma’lumotlarni qayta ishlash va olingan natijalar yuzasidan muayyan 
qarorlar qabul qilish kabi masalalarga asosiy e’tibor qaratiladi.

Ekspert baholashda “mutaxassislar fikrining kelishuvchanligi” juda muhim ahamiyat kasb etadi. Mutaxas­
sislar fikrining kelishuvchanlik darajasini baholash uchun “konkordatsiya koeffitsiyenti”dan foydalanildi (1-for­
mula):

 (1)

bu yerda: 
W – konkordatsiya koeffitsiyenti;
n – jalb etilgan ekspert – mutaxassislar soni; 
m – obyektlar, ya’ni qayta ishlovchi sanoat tarmoqlari soni; 
S – konkordatsiya koeffitsiyentidagi miqdoriy kattaligi.
Konkordatsiya koeffitsiyentidagi miqdoriy kattaligi (S) quyidagicha aniqlanadi:

 (2)

bu yerda:
ris – i-chi obyektga s-chi ekspert tomonidan berilgan baho.
Konkordatsiya koeffitsiyentining qabul qilish qiymatiga qarab ekspertlar fikrining kelishuvchanlik darajalari 

aniqlanadi. Bunda Xarringtonning [14] verbal – sonli shkalasida foydalaniladi (2-jadval).

2-jadval: Xarringtonning verbal – sonli shkalasi

№ Konkordatsiya koeffitsiyentining son qiymatlari Ekspertlar fikrining kelishuvchanlik darajalari

1 0 ≤ W < 0.2 Kelishuvchanlik juda past
2 0.2 ≤ W < 0.37 Kelishuvchanlik past
3 0.37 ≤ W < 0.64 Kelishuvchanlik o‘rta
4 0.64 ≤ W < 0.8 Kelishuvchanlik yuqori darajada
5 0.8 ≤ W < 1.0 Kelishuvchanlik juda yuqori darajada

Bundan tashqari, aniqlangan konkordatsiya koeffitsiyentining ahamiyatliligini baholash uchun Pearsonning 
moslik χ2 – mezoni qabul qilinadi.

χ2 – taqsimot K = n–1 erkinlik darajasi bilan quyidagi qiymatni qabul qiladi:

 (3)

Agar χ2
haq > χ2

his bo‘lsa, ekspertlar fikrining kelishuvchanlik darajasi o‘rinlidir, aks holatda bunday kelishuv
chanlik ahamiyatsiz bo‘lib chiqadi.

Ekspertlar soliq ma’muriyatchiligini raqamlashtirish qanday afzalliklarga ega ekanligini baholash maqsa­
dida quyidagi savol qo‘yildi:

Savol: Istiqbolda soliq ma’murchiligini takomillashtirishda quyidagi yo‘nalishlardan qaysi biri samarali hi
soblanadi?

Ekspertlar tomonidan mazkur savolga javob topish maqsadida “5 ballik baholash shkalasi” qabul qilindi va 
ular tomonidan ustuvor yo‘nalishlarga quyidagi ballar belgilab berildi (3-jadval).

3-jadval: Istiqbolda soliq ma’murchiligini takomillashtirishning ustuvor yo‘nalishlarga ekspertlar tomonidan 
berilgan ballar

№ Baholanayotgan ustuvor yo‘nalishlar
Ekspertlar

1 2 3 4 5

1 Soliq va soliqqa tortish jarayonlarida to‘liq avtomatlashtirilgan nazorat tizimi (ANT)
ni joriy qilish 5 4 5 5 5

2
Soliq xavfini boshqarish va soliq xavfi mavjud soliq to‘lovchilar bilan ishlashni 
“soliq-bank-is’temolchi” integratsiyalashgan tizimni yanada takomillashtirish 
asosida onlayn rejimida tashkil etish

4 5 4 4 3

3
Soliq to‘lovchilarga kompleks xizmatlar ko‘rsatish va ular bilan soliq organlari 
o‘rtasida ma’lumot almashinuvini ta’minlovchi yagona (sodda) dasturiy ta’minotni 
ishlab chiqish

4 4 5 4 4

4 Soliq jarayonlarini avtomatlashtirish asosida boshqaruv organlarida xodimlar 
sonini kamaytirish 5 4 5 4 4

5 Soliq hisobotlarini tuzish majburiyatini soliq organlari zimmasiga o‘tqazish 3 2 1 2 3
6 Barcha soliq to‘lovchilarni soliq monitoring tizimiga o‘tqazish 4 3 2 3 4
7 Raqamli soliq auditini joriy etish 5 4 5 5 4

Tadqiqot natijalarini aniqlash uchun 1-formula yordamida ekspertlar fikrlarining kelishuvchanlik darajasi, 
ya’ni konkordatsiya koeffitsiyenti (W) hisoblanadi. Ko‘rib chiqilayotgan jarayonda tanlangan ekspertlar soni 
n = 5 ta va baholanayotgan obyektlar soni m = 7 tadan iborat.

Olingan tahlil natijalarining ko‘rsatishicha, yo‘nalishlar bo‘yicha ekspertlar fikrining kelishuvchanlik darajasi 
(W), ya’ni konkordatsiya koeffitsiyenti 0,71 qiymatni tashkil etgani holda ushbu qiymat Xarringtonning verbal 
– sonli shkalasi bo‘yicha 4-tartib raqamli oraliqqa to‘g‘ri keldi. Ya’ni kelishuvchanlik yuqori darajada ekanligini 
ko‘rsatadi.

Shuningdek, konkordatsiya koeffitsiyentining ahamiyatliligi Pearsonning moslik χ2 – mezoni bo‘yicha 
baholandi. Baholash natijalariga ko‘ra,

χ2
haq = 21,18 > χ2

haq = 12,59159

teng bo‘lib, ekspertlar fikrining kelishuvchanlik darajasi o‘rinlidir.
Darajalar yig‘indisini olish asosida ko‘rib chiqilayotgan parametrlarning vazn ko‘rsatkichlarini hisoblash 

mumkin. Shu maqsadda so‘rov matritsasi sij = xmax – xij formulasi bo‘yicha o‘zgartirilgan darajalar matritsasiga 
aylantiriladi (4.3.4-jadval), bu yerda xmax = 5.

4-jadval: O‘zgartirilgan darajalar matritsasi4

Obyektlar ↓ / Ekspertlar → 1 2 3 4 5 Jami Qaror vazni
1 0 1 0 0 0 1 0,02632

2 1 0 1 1 2 5 0,1316

3 1 1 0 1 1 4 0,1053

4 0 1 0 1 1 3 0,07895

5 2 3 4 3 2 14 0,3684

6 1 2 3 2 1 9 0,2368

7 0 1 0 0 1 2 0,05263

Jami 38 1

4	 Muallif hisob-kitoblari asosida tuzilgan. 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

277https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2023-yil, sentyabr.  № 9-son.

X U L O S A  V A  T A K L I F L A R
Tadqiqotlari bo‘yicha amalga oshirilgan ekonometrik tahillarimiz mamlakatimizda soliq ma’murchiligini 

takomillashtirishda “Soliq va soliqqa tortish jarayonlarida to‘liq avtomatlashtirilgan nazorat tizimi (ANT)ni joriy 
qilish” yo‘nalishi bo‘yicha ishlab chiqilgan takliflar ekspertlar fikrining kelishuvchanlik darajasi yuqori ekanligi 
tasdiqlaydi hamda mazkur yo‘nalishning ustuvorligini ilmiy jihatdan asoslaydi.

Shuningdek, soliq ma’muriyatchiligi tizimini raqamlashtirish soliq organlari faoliyati samaradorligini oshirish 
hamda byudjetga soliqlarni o‘z qatida undirishga xizmat qiladi.

